
Seduta tat-30 ta' Jannar, 2014

Citazzjoni Numru. 223/2009

Maresco Trading Limited
(C-16709)

VS

MF Holdings Co. Limited (C — 3573)
gia’ Mike Farrugia Contractors Limited

[I-Qorti,

1.0. Rat ir-rikors guramentat promotur datat -4 ta’
Marzu, 2009, li permezz tieghu tramite r-rapprezentant
tas-socjeta’ rikorrenti, sintetikament esponiet is-segwenti:

1.1 llli inghatat subappalt mis-socjeta’ ntimata
biex tforni materjal u taghmel xoghlijiet fi progett ghall-
izvilupp ta’ l-ispizerija “Mangion Pharmacy”, Birkirkara;

1.2 i nonostante li s-socjeta” rikorrenti
ezegwiet ix-xoghlijiet skont il-ftehim pattwit, is-socjeta’

intimata bagghet ma hallsitx il-bilanc ta’ wiehed u ghoxrin
elf, erba’ mija u sebgha u tmenin Ewro, (€21,487.00), kif
indikat fil-prospett in atti, (ara fol 4);

1.3 llli nonostante wkoll li s-socjeta’ intimata
giet debitament interpellata biex thallas |-ammont fuq
indikat lis-socjeta’ rikorrenti, hi baqghet inadempjenti u
minflok offriet somma inferjuri li ma tirrikonoxxi |-ebda
imghaxijiet;

1.4 llli konsegwentement is-socjeta’ rikorrenti
kellha tadixxi din il-qorti biex is-socjeta’ intimata jkollha |-
opportunita” tirrispondi ghat-talbiet segwenti minnha
mressga lil din il-qorti, fejn giet ghalhekk mitluba:

1.4.1 Tikkundanna lis-socjeta’ intimata thallas lis-socjeta’
rikorrenti s-somma ta’ wiehed u ghoxrin elf, erba’ mija u
sebgha u tmenin Ewro, (€21,487.00), ammont bilancjali
minn somma akbar, ghas-subappalt fuq premess;

1.4.1 Bl-ispejjez kif dedotti fl-istess rikors
guramentat promotur u bl-imghaxijiet kummercjali mid-
data li I-pagament kien dovut;

2.0 Rat ir-risposta tas-socjeta’ intimata datata s-7 ta’
Mejju, 2009, Ili permezz taghha I-istess socjeta’
sintetikament irrispondiet is-segwenti:

2.1 Illli t-talbiet tas-socjeta’ rikorrenti huma infondati;

2.2 llli ghalhekk I-istess talbiet imsemmija fil-paragrafu
precedenti ghandhom jigu michuda bl-ispejjez;

2.3 llli I-ammont mitlub mill-istess socjeta’ rikorrenti mhux
dovut;

2.4 1lli s-socjeta’ rikorrenti ghandha tissottometti rendikont
tal-ammont minnha mitlub stante li dan ma jirrizultax li sar
fid-dokument in atti a fol 4;

2.5 llli jidher li s-socjeta’ rikorrenti ged titlob imghax fuq
imghax;

2.6 llli di piu, is-socjeta’ rikorrenti kienet iffirmat
dikjarazzjoni li irceviet is-somma ta’ elfejn sitt mija u zewgt
Liri Maltin u tmienja u tletin centezmu, (LM2,602.38),
ghas-saldu ta’ kull pretensjoni li kellha fil-konfront tas-
socjeta’ intimata;

2.7 Salvi eccezzjonijiet ulterjuri;

3. Ratid-digriet taghha diversament preseduta datat is-
17 ta’ Gunju, 2009, li permezz tieghu hatret assistent
gudizzjarju hemm indikat, (ara fol 15);

4. Rat in-nota tar-Registratur tal-Qrati Civili u Tribunali
datata t-3 ta’ Jannar, 2012, li permezz taghha annetta |-
inkartament lilu mghoddi mill-assistent gudizzjarju riferit fil-
paragrafu precedenti, (ara fol 35);

5. Rat il-verbal tal-abbli rapprezentant legali tas-
socjeta’ rikorrentidatat it-3 t'April, 2012, li permezz
tieghu fil-prezenza tal-abbli rapprezentant legali tas-
socjeta’ intimata, informa lill-qorti li s-socjeta” intimata
kienet hallset il-kapital minnha dovut skont is-subappalt de
quo u li issa kien jongos biss li jithallsu I-imghaxijiet dovuti,
(ara fol 55);

6. Rat id-digriet datat |-24 ta’ Mejju, 2012, fejn il-kawza
giet differita ghall-provi tas-socjeta’ intimata rigwardanti |-
ispejjez u imghaxijiet dovuti, (ara fol 56);

7. Rat il-verbal datat it-28 ta’ Mejju, 2013, li permezz
tieghu, wara li I-abbli rapprezentanti legali tal-partijiet talbu
li jitrattaw il-kawza bil-modalita™ hemm indikata, iddifferiet
il-kawza ghat-trattazzjoni orali finali, (ara fol 129);
8. Ezaminat ix-xhieda u affidavidijiet prodotti;

0. Ezaminat id-dokumenti kollha esebiti;

10. Rat in-noti ta’ sottomissjonijiet tas-socjetajiet
kontendenti rispettivament datati I-5 t Awwissu, u t-30 ta’
Settembru, 2013, (ara fol 136 u 142);

11. Semghet it-trattazzjoni finali tal-abbli rapprezentanti
legali tal-  artijiet;

Ikkunsidrat:

12.0 |lli in vista tal-verbal tal-istess abbli rapprezentanti
legali tas-socjeta’ rikorrenti datat it-3 t'April, 2012, fuq gia’
indikat, (ara paragrafu numru hamsa (5) aktar gabel), fejn
irrileva li s-socjeta’ intimata kienet hallset il-kapital minnha
dovut u li issa |-vertenza kienet limitata ghad-decizjoni
dwar l-ispejjez tal-procedura u dwar I-imghaxijiet dovuti,
tirrileva li nonostante |-ewwel paragrafu tal-istess nota tas-
socjeta rikorrenti, il-vertenza odjerna hi issa limitata ghall-
epurazzjoni tas-segwenti kwistjonijiet hekk gia rilevati
mill-istess socjeta’ rikorrenti kif fuq intgal,

12.1 Decizjoni dwar l-ispejjez;

12.2 Decizjoni dwar I-imghaxijiet li jistghu jkunu dowvuti
mill-istess socjeta’ intimata stante li din ghazlet li thallas il-
kapital fil-mori tal-kawza;

Ikkunsidrat:

13.0 llli I-fatti in dizamina jistghu jigu sintetikament
elenkati bil-mod segwenti:

13.1 llli s-socjeta’ intimata dahlet fkuntratt ta’ subappalt
mas-socjeta’ rikorrenti rigwardanti forniment u stallazzjoni
ta’ apparat tal-arja kondizzjonata,

13.2 llli wara bdil fil-pjanijiet tal-appaltatur principali, is-
socjeta’ intimata ordnat lil dik rikorrenti biex tieqaf mix-
xoghlijiet li kienet ged tezegwixxi;

13.3 llli nonostante dan, aktar tard I-istess socjeta’
intimata regghet talbet lil dik rikorrenti biex tittermina x-
xoghlijiet li kienu gew mibdija fl-istess subappalt;

13.4 llli stante li l-intermizzjoni tas-subappalt kien wiehed
unilaterali, is-socjeta’ rikorrenti kienet gia  ikkuntrattat
xoghlijiet ohra u ghalhekk it-termini involuti ma setghux
ikunu kif originarjament pattwit;

13.5 |llli ghalhekk, ix-xoghlijiet involuti kienu ovvjament
waqghu lura — izda dan, bl-ebda mod ma’ jista’ jigi
imputat lis-socjeta’ rikorrenti;

13.6 Illi ghalhekk inholoq dizgwid bejn il-kontendenti fejn
nonostante diversi sforzi biex jigu superati |-problemi
sussegwenti naxxenti mill-interuzzjoni tax-xoghol fuq
indikata, is-socjeta’ rikorrenti kienet kostretta tipprocedi
bil-kawza odjerna ghall-ammont lilha dovut mis-socjeta’
intimata, inkluzi l-ispejjez u I-imghaxijiet dovuti lilha skont
il-ligi;

13.7 Illi nonostante li s-socjeta’ intimata ikkostringiet lil dik
rikorrenti biex tinizja |-procedura odjerna biex tittutela d-
drittijiet taghha billi originarjament kienet irrifjutat thallasha
l-ammont lilha minnha dovut, ghazlet li taghmel proprju
hekk fil-mori tal-kawza, (ara fol 55);

Ikkunsidrat:
14.0 llli ghalhekk ghall-ekonomija tal-gudizzju, ghandu
jkun pacifiku li s-socjeta’” intimata kienet il-kawza principali

tal-procedura odjerna, u dan billi:

14.1 Kienet hi li tat is-subappalt de quo lis-socjeta’
rikorrenti;

14.2 Kienet hi li ssospendiet |-operat tal-istess socjeta’
rikorrenti;

14.3 Kienet hi li regghet ordnat lill-istess socjeta’ rikorrenti
biex tirriprendi x-xoghlijiet involuti u tikkonkludihom;

15. llli l-allegat nuqqasijiet fix-xoghlijiet ezegwiti mis-
socjeta’ rikorrenti kif allegat minn dik intimata ma jregghux
stante li gie verbalizzat fil-prezenza tal-istess abbili

rapprezentant legali tal-istess socjeta intimata, li din
kienet hallset I-ammont minnha dovut lis-socjeta’ rikorrenti
kif mitlub;

16. llli pero” jirrizulta li dan il-pagament sar biss wara
diversi tentattivi ta’ ftehim fir-rigward qgabel ma giet
inoltrata |-procedura odjerna, u wara tlett (3) snin minn
meta kienet giet inoltrata I-procedura odjerna;

Ikkunsidrat:

17. i rigward I-interessi rikjamati mis-socjeta’ rikorrenti
dawn jirrizultaw debitament elenkati fil-prospett anness
mar-rikors guramentat promotur li |-istess socjeta’ intimata
liberament ghazlet i thallas il-kapital li fuqu dan I-istess
interess gie mahdum,;

18. llli ghalhekk jidher inutili li dan il-pagament tal-interess
jigi kkontestat, stante li I-kapital li fuqu dan I-interess gie
mahdum, kien gie liberament accettat u mhallas mill-
istess socjeta’ intimata |i ghalhekk ma tistax fdan I-
istadju issa tiddistakkah u tirripudjah — stante li huma
haga wahda billi |-interessi rikjamati huma direttament
naxxenti mill-istess kapital li gie accettat u imhallas mis-
socjeta’ intimata fil-mori tal-kawza;

Ikkunsidrat:
19. llli I-allegat interessi ultra duplum ma gewx debitament

ipprovati mis-socjeta’ intimata;

DECIDE:

Pagna 6 minn 7
Qrati tal-Gustizzja



Kopja Informali ta' Sentenza

20.0 llli konsegwentement, tenut kont tas-suespost, din il-
gorti hi sodisfatta li s-socjeta’ rikorrenti ippruvat il-kaz
taghha skont il-ligi u allura, in vista tal-premess:

20.1 Tiddikjara li s-socjeta’ intimata MF Holdings Co.
Limited hi debitrici tas-socjeta’ rikorrenti Marsco Trading
Limited fl-ammont ta’ wiehed u ghoxrin elf, erba’ mija u
sebgha u tmenin Ewro, (€21,487.00);

20.2 Tikkundanna lill-istess socjeta’ intimata fuq indikata
biex thallas is-somma hekk likwidata fil-paragrafu
precedenti lis-socjeta’ rikorrenti fuq ukoll riferita;

20.3 Bl-ispejjez kif dedotti fir-rikors guramentat promotur u
bl-imghaxijiet kummercjali mid-data li |-pagament kien
dovut sad-data tal-effettiv pagament.

Onor. Imhallef Silvio Meli

< Sentenza Finali >

